
1  Opinioni i Auditimit

Ne kemi përfunduar auditimin e pasqyrave financiare të Radio Televizionit të Kosovës për vitin e 
përfunduar më 31 Dhjetor 2022, në përputhje me Ligjin për Zyrën Kombëtare të Auditimit të 
Republikës së Kosovës dhe Standardet Ndërkombëtare të Institucioneve Supreme të Auditimit 
(SNISA). Auditimi është kryer  për të na mundësuar të shprehim opinionin për pasqyrat financiare 
dhe konkluzionin për pajtueshmërinë me autoritetet.¹

Opinion i kualifikuar për pasqyrat financiare vjetore

Ne i kemi audituar pasqyrat financiare vjetore të Radio Televizionit të Kosovës (RTK), të cilat 
përmbajnë pasqyrën e pozitës financiare për vitin 2022, pasqyrën e të ardhurave 
gjithëpërfshirëse, pasqyrën e rrjedhës së parasë së gatshme, pasqyrën e ndryshimeve në ekuitet, 
shënimet shpjeguese për pasqyrat financiare, përfshirë përmbledhjen e politikave të rëndësishme 
kontabël, për vitin e përfunduar më 31 dhjetor 2022.

Sipas opinionit tonë, përveç efekteve të çështjes/ve së përshkruar në paragrafin Baza për Opinion 
të Kualifikuar, Pasqyrat Financiare të bashkangjitura për vitin e përfunduar më 31 dhjetor 2022, 
prezantojnë një pamje të drejtë dhe të vërtetë në të gjitha aspektet materiale të pozitës financiare 
të Radio Televizionit të Kosovës deri me 31 dhjetor 2022, performancës së saj, si dhe rrjedhës së 
parasë së gatshme për vitin 2022, në përputhje me Standardet Ndërkombëtare të Raportimit 
Financiar (SNRF).

Baza për Opinion të Kualifikuar

Çështjet që kanë ndikuar në opinion të kualifikuar janë si në vijim:

A1 Te shënimi 10 i pasqyrave financiare “Detyrimet ndaj granteve” RTK-ja kishte nënvlerësuar 
të hyrat e shtyra nga grantet për 24,286€ dhe për shumën e njejtë kishte mbivlerësuar 
detyrimet afatgjata ndaj granteve dhe të hyrat e shtyra në pasqyrën e pozicionit financiar 
dhe rrjedhimisht edhe të hyrat tjera të periudhës në pasqyrën e të ardhurave 
gjithëpërfshirëse.

A2 Vlera e pasurisë e prezantuar në PFV ishte nënvlerësuar për 22,590€, si pasojë e mos 
harmonizimit të shënimeve kontabël me PFV-të.

B1 Prej njëmbëdhjetë 11 konfirmimeve të dërguara tek furnitorët, në nëntë (9) raste nuk kemi 
pranuar konfirmimet e saldove nga furnitorët në vlerë 745,143€. Poashtu prej 13 
konfirmimeve të dërguara tek debitorët për llogaritë e arkëtueshme, në njëmbëdhjetë 11 
raste nuk kemi pranuar konfirmimet e saldove në vlerë 198,811€. Prandaj, në mungesë të 
konfirmimeve, ne nuk ishim në gjendje të marrim siguri të arsyeshme nëse vlera bartëse e 
llogarive të pagueshmeve tregtare të RTK-së e prezantuar në pasqyra financiare ishte e 
saktë.

C1 Radio Televizioni i Kosovës, gjatë vitit 2022 në pasqyrat financiare kishte njohur të hyra të 
realizuara përmes kontratave të kompensimit (këmbime jo monetare) nga departamenti i 
marketingut në vlerë 56,070€, duke mos matur vlerën e drejtë të këtyre transaksioneve 
sipas kërkesave të Standardit Ndërkombëtar të Raportimit Financiar (SNRF) 15.

Më gjerësisht shih nënkapitullin 2.1 Çështjet që ndikojnë në opinion të auditimit 

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë përshkruar më poshtë te 
pjesa e raportit ‘Përgjegjësitë e Auditorit të përgjithshëm për Auditimin e Pasqyrave Financiare’. 
Në përputhje me ONISA-P-10 dhe SNISA 130, si dhe me kërkesat e tjera relevante për auditimin 
e PFV-ve të Institucioneve të pavarura publike të cilat raportojnë në bazë të Standardeve 
Ndërkombëtare të Raportimit Financiar (SNRF), dhe Kodin e Etikës të ZKA-së, ZKA është e 
pavarur nga subjekti i auditimit. Besojmë se dëshmitë e auditimit që kemi marrë janë të 
mjaftueshme dhe të duhura për sigurimin e bazës për opinion.

Konkluzion për pajtueshmërinë

Ne kemi audituar nëse proceset dhe transaksionet përcjellëse janë në pajtueshmëri me kriteret e 
përcaktuara të auditimit që burojnë nga legjislacioni i zbatueshëm për subjektin e audituar në 
kontekstin e përdorimit të burimeve financiare.

Sipas mendimit tonë, përveç ndikimeve të çështjes/ve të përshkruara në seksionin Baza për 
Konkluzion, transaksionet e kryera të  Radio Televizionit të Kosovës kanë qenë, në të gjitha 
aspektet materiale, në përputhje me kriteret e përcaktuara të auditimit që burojnë nga legjislacioni 
i zbatueshëm për subjektin e audituar në kontekstin e përdorimit të burimeve financiare.

Baza për konkluzion

Çështjet që kanë ndikuar në konkluzion të kualifikuar janë si në vijim:

A3 RTK-ja kishte nënshkruar një marrëveshje për transmetim të lojërave olimpike “Pekini 
2022”, duke anashkaluar procedurat e prokurimit. Kostoja e transmetimit ishte 92,354�. 
Bazuar në rregulloren për vepra audiovizuale, RTK-ja duhej që këtë shërbim ta bënte 
përmes procedurave të prokurimit.

A4 RTK-ja kishte lidhur kontratë për rrjetin e lajmeve ndërkombëtare. RTK-ja ishte thirrur në 
ligjin e prokurimit gjatë zhvillimit të kësaj procedure, por forma dhe përmbajtja e kontraktimit 
dhe specifikisht termat e references së kontratës në fjalë nuk ishin aplikuar sipas kërkesave 
të ligjit të prokurimit.

Më gjerësisht shih nënkapitullin 2.2 Çështjet që ndikojnë në konkluzionin e pajtueshmërisë

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë përshkruar më poshtë tek 
pjesa ‘Përgjegjësitë e Auditorit për Auditimin e Pasqyrave Financiare’. 

Në përputhje me ONISA-P-10 dhe SNISA 130, si dhe kërkesat e tjera relevante për auditimin e 
PFV-ve të Institucioneve të pavarura publike të cilat raportojnë në bazë të Standardeve 
Ndërkombëtare të Raportimit Financiar (SNRF) dhe Kodin e Etikës të ZKA-së, ZKA është e 
pavarur nga subjekti i auditimit. Besojmë se dëshmitë e auditimit që kemi marrë janë të 
mjaftueshme dhe të duhura për sigurimin e bazës për konkluzion

.

Përgjegjësitë e Menaxhmentit dhe organeve drejtuese/qeverisëse për pasqyrat financiare vjetore

Menaxhmenti është përgjegjës për përgatitjen dhe prezantimin e drejtë të Pasqyrave Financiare  
sipas Standardeve Ndërkombëtare të Raportimit Financiar (SNRF). Po ashtu, menaxhmenti është 
përgjegjës për vendosjen e kontrolleve të brendshme, të cilat i përcakton si të nevojshme për të 
mundësuar përgatitjen e pasqyrave financiare pa keqdeklarime materiale të shkaktuara, qoftë nga 
mashtrimi apo gabimi. Kjo përfshinë gjithashtu zbatimin e Ligjit nr. 03/L-048 për Menaxhimin e 
Financave Publike dhe Përgjegjësitë (me plotësime dhe ndryshime), dhe ligjet tjera të 
zbatueshme nga ana e RTK-së.

Bordi i Drejtorëve është përgjegjës për mbikëqyrjen e procesit të raportimit financiar të Radio 
Televizionit të Kosovës.

Përgjegjësia e Menaxhmentit për Pajtueshmërinë

Menaxhmenti i Radio Televizionit të Kosovës është gjithashtu përgjegjës për përdorimin e 
burimeve financiare të Radio Televizionit të Kosovës në përputhje me të gjitha ligjet, rregullat dhe 
rregulloret e tjera të zbatueshme për RTK-në.²

Përgjegjësia e Auditorit të Përgjithshëm për auditimin e PFV-ve

Objektivat tona janë të marrim siguri të arsyeshme se Pasqyrat Financiare si tërësi nuk 
përmbajnë  keqdeklarime materiale, qoftë për shkak të mashtrimit apo gabimit, dhe  të nxjerrim 
një raport të auditimit që përfshinë opinionin tonë. Siguria e arsyeshme është niveli i lartë sigurie, 
por nuk garanton se një auditim i kryer në përputhje me SNISA-t do të zbulojë çdo keqdeklarim 
material që mund të ekzistojë. Keqdeklarimet mund të rezultojnë nga mashtrimi ose gabimi dhe 
konsiderohen materiale nëse, individualisht ose së bashku, me arsye pritet qe të ndikojnë në 
vendimet ekonomike të përdoruesve, të marra në bazë të këtyre Pasqyrave Financiare.

Objektivi ynë është gjithashtu të shprehim një konkluzion të auditimit për pajtueshmërinë e 
autoriteteve përkatëse të Radio Televizioni i Kosovës  me kriteret e përcaktuara te auditimit që 
burojnë nga legjislacioni i zbatueshëm për subjektin e audituar në kontekstin e përdorimit të 
burimeve financiare. Si pjesë e auditimit, në përputhje me Ligjin për ZKA dhe SNISA-t, ne 
ushtrojmë gjykimin profesional dhe mbajmë skepticizëm profesional gjatë gjithë auditimit. Ne 
gjithashtu:

• Identifikojmë dhe vlerësojmë rreziqet e keqdeklarimit material të Pasqyrave Financiare, 
qoftë për shkak të mashtrimit apo gabimit; hartojmë dhe kryejmë procedurat e auditimit 
konform  atyre rreziqeve, si dhe sigurojmë dëshmi të auditimit që janë të mjaftueshme dhe 
të duhura për të siguruar bazën për opinion. Rreziku i moszbulimit të një keqdeklarimi 
material që rezulton nga mashtrimi është më i lartë sesa për keqdeklarimin që rezulton nga 
gabimi, pasi mashtrimi mund të përfshijë manipulimin, falsifikimin, lëshime të qëllimshme, 
keqpërfaqësime apo anashkalimin e kontrollit të brendshëm.

• Identifikojmë dhe vlerësojmë rreziqet e mos-pajtueshmërisë me autoritetet, qoftë për shkak 
të mashtrimit ose gabimit, hartojmë dhe kryejmë procedurat e auditimit që janë përgjegjëse 
ndaj atyre rreziqeve, dhe marrim dëshmi të auditimit që janë të mjaftueshme dhe të 
përshtatshme për të siguruar bazën për konkluzionin tonë për pajtueshmërinë me 
autoritetet. Rreziku i mos zbulimit të një rasti të mos pajtueshmërisë me autoritetet që vjen 
nga mashtrimi është më i lartë sesa për atë që rezulton nga gabimi, pasi mashtrimi mund të 
përfshijë manipulim, falsifikim, lëshime të qëllimshme, keq përfaqësime ose anashkalim të 
kontrollit të brendshëm.

• Sigurohemi ta kuptojmë kontrollin e brendshëm relevant për auditimin, për t’i hartuar 
procedurat e auditimit që janë të përshtatshme në rrethanat, por jo me qëllim të shprehjes 
së opinionit për efikasitet të kontrollit të brendshëm të Radio Televizionit të Kosovës.

• Vlerësojmë përshtatshmërinë e politikave të përdorura kontabël dhe arsyeshmërinë e 
vlerësimeve të kontabilitetit dhe shpalosjet përkatëse të bëra nga menaxhmenti.

• Nxjerrim një përfundim nëse baza e vijimësisë së kontabilitetit është e përshtatshme për 
përdorim nga menaxhmenti, bazuar në provat e siguruara të auditimit, nëse ekziston 
pasiguria materiale në lidhje me ngjarje apo kushte që mund të hedhin dyshime të 
rëndësishme në aftësinë e Radio Televizionit të Kosovës, për të vazhduar sipas parimit të 
vijimësisë. Nëse konkludojmë se ekziston një pasiguri materiale, nga ne kërkohet që të 
tërheqim vëmendjen në raportin tonë të auditimit për shpalosjet përkatëse në Pasqyrat 
Financiare ose, nëse zbulimet e tilla janë të papërshtatshme ta modifikojmë opinionin tonë. 
Përfundimet tona bazohen në provat e auditimit të marra deri në datën e raportit tonë të 
auditimit. Sidoqoftë, ngjarjet apo kushtet e ardhshme mund të bëjnë që RTK të pushojë së 
vazhduari sipas parimit të vijimësisë.

• Vlerësojmë prezantimin e përgjithshëm, strukturën dhe përmbajtjen e Pasqyrave 
Financiare, përfshirë edhe shpalosjet, për t’u siguruar se Pasqyrat Financiare paraqesin 
transaksionet dhe ngjarjet në mënyrë të drejtë dhe të saktë.

Ndër të tjera, ne komunikojmë me menaxhmentin dhe ata që janë përgjegjës për qeverisjen edhe 
në lidhje me fushëveprimin dhe kohën e planifikuar të auditimit dhe gjetjet e rëndësishme të 
auditimit, përfshirë ndonjë mangësi domethënëse në kontrollin e brendshëm që ne e identifikojmë 
gjatë auditimit.

Nga çështjet e komunikuara me menaxhmentin, ne përcaktojmë ato çështje që ishin më të 
rëndësishme në auditimin e Pasqyrave Financiare të periudhës aktuale dhe që cilësohen si 
çështje kyçe të auditimit. Raporti i auditimit publikohet në ueb faqen e ZKA-së, me përjashtim të 
informacioneve që klasifikohen si sensitive apo për shkak të ndalesave të tjera ligjore e 
administrative, në pajtim me legjislacionin në fuqi.

Derisa për statusin e rekomandimeve të vitit paraprak dhe nivelin e zbatimit të tyre, shih kapitullin 
4.

2.1 Çështjet që ndikojnë në opinionin e auditimit

Çështja A1 - Mospërputhje e gjendjes së pasurive në pasqyrën e pozicionit financiar dhe 
shënimeve kontabël.
Gjetja Bazuar në paragrafin 1 dhe 2 të nenit 12 të Ligjit Nr.06/L-032 për 

kontabilitet, raportim financiar dhe auditim, shoqëritë tregtare të paktën një 
herë në vit duhet të verifikojnë ekzistencën dhe vlerësimin e pasurive, 
detyrimeve dhe kapitalit, nëpërmjet inventarizimit të këtyre zërave dhe 
dëshmive të tyre mbështetëse.Rezultatet nga raporti i inventarizimit duhet 
të barazohen me librat kontabël.

2  Gjetjet dhe rekomandimet

Gjatë auditimit, kemi vërejtur fusha për përmirësim të mundshëm, përfshirë kontrollin e 
brendshëm, të cilat janë paraqitur më poshtë për shqyrtimin tuaj në formë të gjetjeve dhe 
rekomandimeve.

Gjetjet që kanë ndikuar opinionin e pasqyrave financiare janë, mospërputhja e gjendjes së 
pasurive ndërmjet pasqyrave financiare dhe shënimeve kontabël, nënvlerësimi i detyrimeve dhe 
të hyrave nga grantet, mungesa e konfirmimeve për llogaritë e arkëtueshme dhe të pagueshme si 
dhe trajtimi i të hyrave jo në përputhje me standardet ndërkombëtare për raportim financiar.

Te konkluzioni i pajtueshmërisë kanë ndikuar gjetjet si, lidhja e kontratës për abonim duke mos 
respektuar procedurat, e po ashtu edhe kërkesat standarde Ligjit të prokurimit.

Ndërsa gjetjet tjera janë, mos dhënia e informacioneve shpjeguese për kontingjencat, trajtimi 
kontabël jo adekuat i investimeve në vijim, pronësia e pa definuar e objektit ku operon RTK, 
procesimi jo i plotë i pasurive përmes softuerit të kontabilitetit si dhe  avancimi në pozita të punës 
jo në pajtim me rregullore.

Këto gjetje dhe rekomandime kanë për qëllim të bëjnë korrigjimin e nevojshëm të informacionit 
financiar të paraqitur në pasqyrat financiare, duke përfshirë shpalosjet në formë të shënimeve 
shpjeguese dhe të përmirësojnë kontrollet e brendshme lidhur me raportimin financiar dhe 
pajtueshmërinë me autoritetet në lidhje me menaxhimin e fondeve të sektorit publik. Ne do t'i 
përcjellim (shqyrtojmë) këto rekomandime gjatë auditimit të vitit të ardhshëm.

Ky raport ka rezultuar me 12 rekomandime, prej tyre 6 janë rekomandime të reja, 4 të përsëritura 
dhe 2 pjesërisht të përsëritura.

Komisioni për inventarizimin dhe regjistrimin e mjeteve themelore të RTK-
së në fund të vitit kishte bërë regjistrimin e pasurisë dhe kishte përpiluar 
raportin final të inventarizimit dhe regjistrimit. Mirëpo krahasuar shumat e 
raportit të komisionit të inventarizimit dhe regjistrimit me ato të pasqyrave 
financiare, konstatuam se kishte diferenca në mes tyre. Sipas raportit të 
inventarizimit dhe regjistrimit vlera e gjithmbarshme e pasurive ishte 
3,924,590€, gjersa në PFV ishte 3,902,000€. Rrjedhimisht vlera e pasurisë 
e prezantuar në PFV ishte nënvlerësuar për 22,590€.

Sipas zyrtarëve të RTK-së kjo kishte ndodhur për shkak të mos 
harmonizimit të shënimeve kontabël me gjendjen pas regjistrimit të 
pasurive.

Ndikimi Mungesa e kontrolleve efektive për të identifikuar në mënyrë periodike 
gjendjen e pasurive në modulin e pasurisë me shënimet kontabël ndikon në 
prezantim jo të drejtë të PFV-ve.

Rekomandimi A1 Bordi i RTK-së të sigurojë se në vazhdimësi është duke u bërë harmonizimi 
me regjistrat kontabël në mënyrë që të shmangen diferencat të cilat janë 
paraqitur mes shënimeve kontabël dhe PFV-ve.

Përgjigja e menaxhmentit të entitetit (Pajtohen)

Çështja A2 - Nënvlerësim i detyrimeve dhe të hyrave nga grantet
Gjetja Sipas SNK 20 - Grantet Qeveritare, Grantet që lidhen me pasuritë, përfshirë 

grantet jo monetare me vlerë të drejtë, duhet të paraqiten në pasqyrën e 
pozicionit financiar ose duke e njohur grantin si të ardhur të shtyrë ose duke 
zbritur grantin që merret nga vlera e bartur e pasurisë.

Tek shënimi 10 i pasqyrave financiare “Detyrimet ndaj granteve” RTK-ja 
kishte prezantuar shumën 119,000€ si zhvlerësim i periudhës kontabël, pra 
sipas RTK-së këto janë njohur si të hyra për këtë periudhë, ndërsa sipas 
regjistrit të pasurisë shuma vjetore e shpenzimeve të zhvlerësimit për 
pasurinë e financuar nga grantet është 143,286€, rrjedhimisht ky zë i 
pasqyrave financiare ishte nënvlerësuar për 24,286€, i cili ka ndikuar 
pasqyrën e pozicionit financiar, pasqyrën e rrjedhës së parasë së gatshme 
si dhe pasqyrën e të ardhurave gjithëpërfshirëse.

Ky nënvlerësim kishte ndodhur si pasojë e mos harmonizimit të shënimeve 
mes bilancit vërtetues si dhe regjistrit të pasurive tek saldot e mbylljes.

Ndikimi Mos evidentimi i saktë i të hyrave nga grantet ndikon në nënvlerësimin e të 
hyrave si dhe mbivlerësimin e detyrimeve afatgjata ndaj granteve duke 
ndikuar në prezantim jo të drejtë të tyre në pasqyrat financiare.

Rekomandimi A2 Bordi i RTK-së të sigurojë prezantimin e saktë të detyrimit ndaj granteve 
dhe të hyrat nga grantet në pasqyrat financiare, si dhe zbatimin e masave 
korrigjuese në mes të regjistrave kontabël për grantet me të hyrat e shtyra.

Përgjigja e menaxhmentit të entitetit (Pajtohen)

Çështja B1 - Mos harmonizimi i gjendjes kontabël dhe llogarive të klientëve/furnitorëve
Gjetja Bazuar në paragrafin 1 dhe 2 të nenit 12 të Ligjit Nr.06/L-032 për 

kontabilitet, raportim financiar dhe auditim, shoqëritë tregtare të paktën një 
herë në vit duhet të verifikojnë ekzistencën dhe vlerësimin e pasurive, 
detyrimeve dhe kapitalit, nëpërmjet inventarizimit të këtyre zërave dhe 
dëshmive të tyre mbështetëse.Rezultatet nga raporti i inventarizimit duhet 
të barazohen me librat kontabël.

Gjatë testimit të llogarive të arkëtueshme dhe të pagueshmeve, kemi 
vërejtur si në vijim:

• Te llogaritë e pagueshme tregtare, për të testuar saktësinë e tyre 
përveç procedurave tjera, ne kemi dërguar 11 konfirmime tek palët e 
treta apo furnitorët me vlerë të përbashkët prej 999,469€, prej të 
cilave kemi pranuar vetëm dy konfirmime në vlerën 254,326€, ndërsa 
për nëntë (9) furnitorë me vlerë totale të saldove 745,143€, nuk kemi 
pranuar konfirmime e kërkuara. Në mungesë të këtyre konfirmimeve, 
ne nuk ishim në gjendje të marrim siguri të arsyeshme nëse vlera 
bartëse e llogarive të pagueshmeve tregtare e prezantuar në pasqyra 
financiare ishte e saktë.

• Po ashtu edhe te llogaritë e arkëtueshme tregtare, përveç 
procedurave tjera, ne kemi dërguar 13 konfirmime tek palët e 
treta/klientët në vlerë të përbashkët prej 280,499€, prej të cilave kemi 
pranuar vetëm dy konfirmime me vlerë prej 81,688€. Ne nuk kemi 
pranuar konfirmime nga 11 klientë në vlerë 198,811€, prandaj në 
mungesë të këtyre konfirmimeve të jashtme, ne nuk ishim në gjendje 
të marrim siguri të arsyeshme për vlerën bartëse të llogarive të 
arkëtueshme tregtare të RTK-së në pasqyra financiare.

Kjo kishte ndodhur për shkak të mos aplikimit të harmonizimeve në baza 
periodike dhe komunikimit jo të mjaftueshëm të RTK-së me furnitorët dhe 
klientët e saj.

Ndikimi Mos harmonizimi vjetor i të dhënave të RTK-së dhe kartelave të 
klientëve/furnitorëve të saj, ndikon në prezantimin e 
mbivlerësuar/nënvlerësuar të llogarive të arkëtueshme dhe të 
pagueshmeve në pasqyrat financiare.

Rekomandimi B1 Bordi i RTK-së duhet të sigurojë se janë marrë të gjitha veprimet e 
nevojshme për harmonizimin vjetor të gjendjes së llogarive mes RTK-së, 
klientëve dhe furnitorëve, duke mos i përjashtuar edhe dërgesat fizike të 
konfirmimeve nga zyrtarët e RTK-së dhe vizitave te furnitorët dhe debitorët 
për ta konfirmuar gjendjen përfundimtare të detyrimeve dhe kërkesave.

Përgjigja e menaxhmentit të entitetit (Pajtohen)

Çështja C1 - Trajtimi i të hyrave jo në pajtim me Standardin Ndërkombëtar të Raportimit Financiar
Gjetja Paragrafi 66 i Standardit Ndërkombëtar të Raportimit Financiar - SNRF 15 

“Të ardhurat nga kontratat me klientët”, citon se; “Për të përcaktuar çmimin 
e transaksionit për kontrata në të cilat klienti premton një shumë 
korresponduese në një formë tjetër nga mjetet monetare, njësia ekonomike 
do të masë shumën korresponduese jo në mjete monetare (ose shumën 
korresponduese të premtuar jo në mjete monetare) sipas vlerës së drejtë.” 
Kërkesa e SNRF 15 që gjatë trajtimit të transaksioneve jo monetare të 
këmbimit, entiteti të matë vlerën e drejtë të tyre, në të kundërtën këto 
transaksione nuk gjejnë zbatim.

RTK gjatë vitit 2022, kishte njohur të hyrat nga marketingu në vlerë 
933,845€. Prej tyre, të hyra nga kompensimet (këmbimet jo monetare) ishin 
njohur 251,574€ apo 27% e totalit të të hyrave nga marketingu. 

Për këtë kategori të hyrash, ne kemi testuar 9 mostra në vlerë 84,054€. Prej 
tyre, për 8 mostra në vlerë 56,070€ RTK kishte vazhduar ti njeh të hyrat e 
realizuara nga kompensimi me operatorët ekonomik për të marrë mallra 
apo shërbime kundrejt hapësirës reklamuese të cilat ishin bërë jo përmes 
një procesi konkurrues për të siguruar vlerën e drejtë.

Vlen të theksohet se nga muaji tetor kompensimi në RTK për mostrën prej 
27,984€ është kryer përmes procesit të ofertimit apo shpalljes publike duke 
ofruar mundësinë për të siguruar vlerën e drejtë të këtyre transaksioneve.

Sipas menaxhmentit kjo formë e kontraktimit të mallrave dhe shërbimeve 
ishte aplikuar qysh prej themelimit të RTK-së. Pas miratimit të rregullores 
së re për marketing forma e kontraktimit me kompensim ishte bërë përmes 
një procesi konkurrues të qartë dhe transparent.

Ndikimi Njohja apo matja e të hyrave pa respektuar parimin e vlerës së drejtë si 
kërkesë e SNRF 15, bënë që paraqitja e pasqyrave financiare të mos jetë e 
saktë dhe e drejtë.

Rekomandimi C1 Bordi i RTK-së të sigurojë se të gjitha transaksionet të cilat kryen gjatë 
periudhës kontabël të trajtohen sipas kërkesave të Standardeve 
Ndërkombëtare të Kontabilitetit (SNK) dhe Standardeve Ndërkombëtare të 
Raportimit Financiar (SNRF), në mënyrë që raportimi financiar të jetë i 
drejtë dhe në pajtim me kornizën raportuese. 

Përgjigja e menaxhmentit të entitetit (Pajtohen)

2.2  Çështjet që ndikojnë në konkluzionin e pajtueshmërisë

Çështja A3 - Lidhja e kontratës për abonim jo në pajtim me kërkesat e Ligjit të Prokurimit Publik
Gjetja Sipas nenit 2 të Ligjit Nr. 04/L-042 për Prokurimit Publik (LPP), neni 35 

Procedurat e negociuara pa publikimin e njoftimit të kontratës ka specifikuar 
se “Ekzekutimi i një procedure të negociuar pa publikim të njoftimit të 
kontratës në asnjë mënyrë nuk e liron autoritetin kontraktues nga detyrimi i 
tij që: (i) të luajë një rrol aktiv në përcaktimin e kushteve të kontratës, 
veçanërisht sa ka të bëjë me çmimet, afatet e pranimit, sasitë, 
karakteristikat teknike dhe garancionet, (ii) të sigurojë që çmimi i 
kontraktuar nuk është më i lartë se çmimi përkatës i tregut, dhe (iii) të 
vlerësojë me kujdes kualitetin e produktit, shërbimit ose punës në fjalë.

Gjatë auditimit të procedurës së prokurimit “Rrjeti i lajmeve ndërkombëtare” 
me vlerë prej 171,540€, kemi vërejtur se RTK-ja ka përdorur procedurë të 
negociuar pa publikim të njoftimit, pra kishte zhvilluar procedurë të kufizuar 
(negociuar) me një operator. Meqenëse RTK-ja ishte përcaktuar për lajme 
ndërkombëtare dhe kishte negociuar vetëm me një operator ndërkombëtar 
të lajmeve duke mos krijuar mundësi të konkurueshmërisë kur dihet se ka 
shumë operator ndërkombëtar që ofrojnë këtë lloj shërbimi.

Po ashtu, RTK-ja ishte thirrur në LPP gjatë zhvillimit të kësaj procedure por 
forma dhe përmbajtja e kontraktimit apo specifikisht termat e references së 
kontratës në fjalë nuk ishin aplikuar sipas kërkesave të LPP-së, as 
formularët standard të përcaktuara nga KRPP nuk ishin zbatuar gjatë 
kontraktimit të këtij aktiviteti. Afati dhe kushtet e pagesës me abonim 
(paradhënie) për çdo tre muaj janë përcaktuar sipas kërkesës së OE, për 
më tepër autoriteti kontraktues nuk kishte kërkuar garancion mbi 
përformancën e ekzekutimit të kontratës.

Nga zyrtari i prokurimit jemi informuar se kjo procedurë është anuluar herën 
e parë pasi nuk kanë arritur t’i negocionin kushtet dhe kriteret e kontratës. 
Kushtet e ofruara nga Operatori Ekonomik ishin, kohëzgjatja për tri vite e 
kontratës dhe pagesa me abonim apo paradhënie për çdo tre muaj përpara 
pranimit të shërbimeve, që do të thotë se OE ka pasur rol aktiv dhe jo 
Autoriteti Kontraktues (AK) mbi këto kushte për t’u nënshkruar kontrata.

Ndikimi Lidhja e kontratës me negocim të një anshëm duke u bazuar në kushtet dhe 
standardet të vendosura nga ofertuesi i shërbimeve është në kundërshtim 
me dispozitat ligjore në fuqi, si dhe nuk ofron siguri të mjaftueshme se 
zbatimi i kontratës të përmbushë synimet e RTK-së.

Rekomandimi A3 Bordi i RTK-së të sigurojë se kontratat nënshkruhen përmes një procesi të 
hapur dhe konkurrues, duke respektuar të gjitha termat e referencës sipas 
kërkesave të ligjit të prokurimit. 

Përgjigja e menaxhmentit të entitetit (Nuk pajtohen)

Çështja A4 - Blerja e shërbimeve duke anashkaluar procedurat e prokurimit
Gjetja Sipas rregullores së brendshme të RTK-së për “Procedurat dhe kriteret në 

përzgjedhjen e përmbajtjeve audio vizuale të producentëve të pavarur” në 
nenin 5 paragrafi i fundit parasheh blerjen e veprave audio vizuale pa 
konkurs publik në rastet e kampionateve sportive të ndryshme dhe 
ndërkombëtare, serialeve, filmave, koncerteve, festivaleve dhe të gjitha 
programeve televizive për të cilat nuk mund të ketë më shumë se një ofertë. 
Në këtë raste përdoret procedura e negociuar sipas LPP-së.

Për blerje të shërbimeve audio vizuale për transmetimin e lojërave olimpike 
“Pekini 2022”, RTK-ja kishte nënshkruar një marrëveshje duke anashkaluar 
procedurat e prokurimit. Kostoja e transmetimit ishte 92,354€. Bazuar në 
rregulloren për vepra audio vizuale RTK-ja duhej që këtë shërbim ta bënte 
përmes procedurave të LPP-së.

Sipas zyrtarit përgjegjës të prokurimit kjo kishte ndodhur për shkak të 
vonesave që i paraprijnë procesit të inicimit të procedurave të prokurimit 
dhe periudhës kohore të shkurtër për zhvillimin e procedurave të prokurimit 
dhe e vetmja mënyrë për të përcjellë këtë ngjarje sportive kishte mbetur që 
të bëhej përmes një marrëveshje të nënshkruar mes menaxhmentit dhe 
kompanisë si OE i cili kishte të drejtë transmetimi të kësaj ngjarje sportive. 
Duke qenë se ishin shterrur të gjitha mundësitë dhe procedurat, me 
rekomandim të udhëheqësit të prokurimit, menaxhmenti kishte vendosur që 
ta pranojë ofertën e kompanisë.

Ndikimi Anashkalimi i procedurave të prokurimit, përveç që dëmtojnë konkurrencën, 
transparencën e procesit, efikasitetin dhe efektivitetin e veprimeve po ashtu 
rrisin rrezikun e mos arritjes së vlerës për paranë e shpenzuar dhe 
mundësisë së përballjes me vështirësi financiare të RTK-së.

Rekomandimi A4 Bordi i RTK-së të sigurojë që blerja e shërbimeve audio vizuale apo 
kontraktimi i tyre bëhet sipas kërkesave të LPP-së dhe rregullores së 
brendshme për procedurat dhe kriteret në përzgjedhjen e përmbajtjeve 
audio vizuale të producentëve të pavarur.

Përgjigja e menaxhmentit të entitetit (Pajtohen)

2.3.1   Kontrollet e brendshme në raportimin financiar

Në vijim janë çështjet që kanë të bëjnë me prezantimin e të dhënave dhe përgatitjen në Pasqyra 
Financiare.  

Çështja B2 - Mos dhënia e informacioneve shpjeguese për kontingjencat

Gjetja Sipas SNK 37 – Provizionet, detyrimet e kushtëzuara dhe pasuritë e 
kushtëzuara, njësia ekonomike duhet të jap informacion shpjegues për 
pasuritë dhe detyrimet kontingjente (eventualitetet), përveç kur mundësia e 
një hyrje/dalje burimesh që përfshin përfitime/humbje ekonomike nuk 
ekziston më.

Shënimet shpjeguese në pasqyra nuk përmbajnë informacion për ngjarjet 
të cilat i plotësojnë kushtet për trajtimin e tyre si detyrime dhe pasuri 
kontingjente.

Deri në datën raportuese të pasqyrave financiare, RTK kishte një numër 
prej 22 rastesh në gjykatë në të cilat ishte palë paditëse. Vlera e kontesteve 
të pretenduara nga RTK ishte vlerësuar 686,412€. Po ashtu, RTK kishte një 
numër prej 22 rastesh në gjykatë në të cilat ishte palë e paditur, vlera e 
kontesteve të pretenduara ndaj RTK-së ishte vlerësuar 8,739,847€.

Zyra ligjore kishte përpiluar edhe rastet kur ndaj RTK-së ishin inicuar urdhër 
përmbarimor nga palët pretendente gjatë vitit 2022. Janë 7 urdhër 
përmbarimor të cilët kërkojnë nga RTK-ja të shlyej detyrimet në vlerë të 
përbashkët prej 605,639€. Po ashtu RTK-ja kishte lëshuar 5 urdhër 
përmbarimor ndaj palëve me një detyrim të përbashkët prej 123,257€.

Edhe përkundër këtyre informatave menaxhmenti nuk kishte vlerësuar se 
është e nevojshme të ofrohen informacione shpjeguese në pasqyra 
financiare.

Gjatë hartimit të pasqyrave financiare gjegjësisht rishikimit të tyre, 
menaxhmenti nuk kishte shpalosur këto çështje dhe nuk kishte bërë ndonjë 
vlerësim se sa mund të jetë ndikimi i tyre në rrjedhat e biznesit e as që 
kishte bërë ndonjë provizionim të tyre. Në mungesë të një vlerësimi nga 
ana e menaxhmentit, ne nuk ishim në gjendje të vlerësojmë shumën e tyre 
që do të duhej të njihej në datën raportuese si dhe efektin e tyre në pasqyra 
financiare.

Edhe pse zyra ligjore kishte ofruar informacione për shkallën e detyrimeve 
apo pasurive kontingjente menaxhmenti ka vlerësuar se RTK-ja në 
periudhë të parashikueshme nuk do të ketë rrjedhë dalëse të parasë nga 
këto aktivitete dhe nuk ka bërë ndonjë provizionim të tyre në pasqyra e 
publikuara financiare.

Ndikimi Në mungesë të këtyre vlerësimeve nga ana menaxhmentit, pasqyrat 
financiare nuk prezantojnë gjendje të drejtë të detyrimeve dhe kërkesave 
kontingjente nga të cilat pritet hyrje apo dalje e parasë në një të ardhme të 
parashikueshme.

2.3  Çështjet tjera të menaxhimit financiar dhe të pajtueshmërisë

Rekomandimi B2 Bordi i RTK-së të sigurojë, se ngjarjet të cilat i plotësojnë kushtet për 
trajtimin e tyre si detyrime kontingjente, të analizohen dhe vlerësohen në 
detaje në mënyrë që të njihen provizionet e këtyre llogarive.

Përgjigja e menaxhmentit të entitetit (Pajtohen)

15

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



2.3.2   Pasuritë afatgjata

Vlera neto e pasurive afatgjata e prezantuar në pasqyrën e pozicionit financiar ishte 3,902,000€. 
Ato kanë të bëjnë kryesisht, ndërtesat, pajisjet dhe makineritë, inventarin, pajisjet dhe softuerin 
kompjuterik, pasuritë e paprekshme, etj. Në fushën e pasurive ne kemi ekzaminuar 70 mostra për 
teste substanciale të detajeve në vlerë 1,607,776€ si dhe 5 mostra për teste të pajtueshmërisë. 
Përveç kësaj, sa i përket zhvlerësimit, ne kemi kryer procedurat analitike substanciale për 
popullacionin si tërësi.

Çështja B3 - Trajtim kontabël jo adekuat i investimit në vijim

Gjetja Sipas Standardit Ndërkombëtar të Kontabilitetit Nr. 16 “Pasuritë Afatgjata 
Materiale (toka, ndërtesa, makineri e pajisje)”, kosto e një zëri të pasurive 
afatgjata do të njihet si pasuri nëse dhe vetëm nëse: a) është e mundshme 
që përfitimet ekonomike në të ardhmen që i atribuohen asaj pasurie do të 
rrjedhin tek njësia ekonomike; dhe b) kosto e pasurisë mund të matet me 
besueshmëri.

RTK në pasqyra financiare tek zëri i investime në vijim ka prezantuar vlerën 
prej 147,911€. Kjo vlerë në pasqyrat financiare vazhdon të prezantohet nga 
viti 2018, dhe lidhet me hartimin e planit ideor për ndërtimin e objektit të 
RTK-së, bazuar në planin rregullativ urban të komunës së Prishtinës si dhe 
ndarjes së parcelës. 

Kostoja e parashikuar e menaxhmentit të atëhershëm për ndërtimin e këtij 
objekti është mbi 30 milionë euro, dhe vlerësimi ishte se ky objekt mund të 
financohet ose nga Qeveria e Kosovës ose nga ndonjë donatorë potencial. 
Për të vlerësuar mundësinë e realizueshmërisë së këtij projekti, ne kemi 
kërkuar nga menaxhmenti aktual një vlerësim të tyre në lidhje me gjasat që 
ky projekt të realizohet apo kur mund të fillojë ndërtimi i tij. Menaxhmenti 
nuk ka mundur të na ofroj ndonjë vlerësim se a mund të vazhdojë apo jo ky 
projekt, sepse mundësitë e financimit nga buxheti i RTK-së janë minimale, 
dhe se deri tani nuk është gjetur ndonjë donator i cili do të financonte këtë 
projekt me një kosto kaq të lartë.

Përveç zotimit në planin e veprimit, edhe më tutje në mungesë të një 
vlerësimi nga menaxhmenti i cili do të qartësonte ecurinë e këtij projekti, 
dhe kërkesave të SNK 16, ky zë i pasqyrave ka mbetur si investim në vijim.

Kjo ka ndodhur për shkak të pamundësisë së financimit vetanak, për arsye 
të kostos së lartë për realizimin e këtij projekti.

Ndikimi Njohja dhe paraqitja e zërave të caktuar pa i plotësuar kushtet sipas 
kërkesave të SNK-ve mund të ndikojë në prezantim jo të drejtë të 
pasqyrave financiare.

Rekomandimi B3 Bordi i RTK-së të sigurojë se në pamundësi të realizimit të projektit, të 
bëhen vlerësimet dhe korrigjimet e nevojshme kontabël dhe trajtimi i duhur i 
këtij zëri në pasqyrat financiare.

Përgjigja e menaxhmentit të entitetit (Pajtohen)

Çështja B4 - Pronësia e pa definuar e pasurive /objekteve ku operon RTK

Gjetja Sipas Standardeve Ndërkombëtare SNKSP dhe Kornizës Konceptuale 
”Par. 5 BC 5.10 pronësia ligjore e një pasurie si një qasje në shërbime 
potenciale ose në përfitime ekonomike të një pasurie është një tregues i 
kontrollit. Megjithatë, të drejtat për shërbime potenciale ose aftësia për të 
gjeneruar përfitime ekonomike mund të ekzistojë pa pronësinë ligjore të 
pasurisë nëpërmjet mbajtjes dhe përdorimit të pronës.

Në Shënimet kontabël dhe raportin e regjistrimit të mjeteve themelore të 
fundvitit 2022, në regjistrin e pasurive nuk është prezantuar ndërtesa në të 
cilën operon RTK. Pra, përkundër faktit që ndërtesa e cila shfrytëzohet nga 
RTK ligjërisht nuk është pronë e RTK-së, ajo i sjellë përfitime organizatës 
dhe të paktën statusi i saj ishte dashtë të shpaloset në Pasqyrën e 
shënimeve shpjeguese. Ndërtesa si e tillë, prej shumë vitesh shfrytëzohet 
nga ana e RTK-së pa asnjë dëshmi për të drejtën e shfrytëzimit. Sipas 
diskutimeve me zyrtarët e RTK-së, objekti është dhënë në shfrytëzim nga 
AKP, mirëpo nuk është ofruar ndonjë dëshmi që dokumenton se prona dhe 
ndërtesa në fjalë është në menaxhim të AKP-së dhe i është dhënë në 
shfrytëzim RTK-së, dhe për çfarë periudhe kohore është dhënë kjo e drejtë 
e shfrytëzimit.

Edhe përkundër iniciativave të bordit dhe menaxhmentit të RTK-së për të 
adresuar këtë çështje, si dhe rekomandimit të Kuvendit të Republikës së 
Kosovës për Qeverinë që në bashkëpunim me AKP-në të definoj pronësinë 
e objektit të ish Radiotelevizionit të Prishtinës dhe statusin e kësaj prone, 
kjo çështje ende ka mbetur e pazgjidhur.

Ndikimi Përkundër faktit që RTK-ja ka kontrollin mbi objektin ku operon, dhe nga 
shfrytëzimi i saj ka nxjerrë përfitime ekonomike, mos shpalosja e objektit të 
pasuritë, mund të ndikoj në paraqitjen jo të saktë dhe të drejtë të pasurisë 
afatgjatë në pasqyra financiare.

Rekomandimi B4 Bordi i RTK-së duhet të merr masa të menjëhershme dhe çështjen e këtij 
objekti ta diskutojë me Kuvendin e Kosovës dhe AKP-në në mënyrë që të 
sqarohet pronësia e përhershme apo dhënia në shfrytëzim për kohë të 
caktuar, dhe më pas, çështja të trajtohet edhe në aspektin kontabël të 
regjistrimit të saj.

Përgjigja e menaxhmentit të entitetit (Pajtohen)

Çështja C2 - Procesimi jo i plotë i pasurive përmes softuerit të kontabilitetit

Gjetja Bazuar në rregulloren e pasurisë jo financiare të RTK-së, neni 3 pika 1.9, 
RTK duhet të posedojë një regjistër të plotë dhe të saktë të pasurive, duke 
përfshirë pasuritë kapitale, jo kapitale dhe stoqet, që do të azhurnohet 
vazhdimisht, e që do të përdoret edhe për raportimin e të dhënave në 
Pasqyra Financiare. Edhe neni 6, pika 3 e rregullores, përcakton që pasuria 
kapitale, jo kapitale dhe stoqet duhet të regjistrohen në modulin për 
menaxhimin e pasurive.

Për dallim nga modulet tjera të cilat janë aplikuar në softuer, ne kemi 
vërejtur që edhe më tutje moduli i pasurisë në RTK, nuk e kishte përfshirë 
modulin e pasurive të paprekshme siç ishte rekomandimi i vitit të kaluar nga 
Zyra Kombëtare e Auditimit. Edhe këtë vit evidencat kontabël të pasurisë së 
paprekshme mbaheshin në formatin Excel. Kjo bart rrezik të shtuar në 
menaxhimin e tyre, për shkak se sistemi është i qasshëm për çdo 
përdorues. Për më tepër, zyrtari i pasurisë nuk kishte qasje në këtë modul, 
gjë e cila shkakton vështirësi në grumbullimin e plotë të të dhënave dhe 
menaxhimit të pasurisë në RTK.

Kjo ka ndodhur si pasojë e mosfunksionimit të duhur të kontrolleve të 
brendshme si dhe rëndësisë së pamjaftueshme në procesimin e të dhënave 
përmes softuerit dhe gjenerimit të tyre të plotë në PFV.

Ndikimi Mungesa e aplikimit të modulit gjithëpërfshirës në menaxhimin e pasurisë 
së RTK-së, dobëson mbrojtjen e duhur të pasurive nga rreziqet e tjetërsimit 
apo humbjes, e po ashtu edhe në prezantimin jo të saktë në pasqyrat 
financiare.

Rekomandimi C2 Bordi i RTK-së të sigurojë se menaxhimi i pasurisë së paprekshme të bëhet 
përmes një moduli të integruar, në të cilin zyrtari i pasurisë në çdo kohë ka 
qasje të plotë në të gjitha pasuritë dhe menaxhimin e tyre.

Përgjigja e menaxhmentit të entitetit (Pajtohen)

2.3.3   Shpenzimet operative

Shpenzimet operative ishin 2,308,000€. Ato kanë të bëjnë me shpenzimet e mirëmbajtjes, 
shpenzimet e të drejtave programore, produksionet vendore dhe të jashtme, shtesa për emisione, 
pastaj komunalitë, tarifat e licencës, shpenzimet e zyrës dhe ato administrative, shpenzimet e 
qirasë së veturave, dhe të tjera. Në këto shpenzime, kemi testuar 67 mostra për teste 
substanciale në shumën 1,180,550€, si dhe 9 mostra të prokurimit për teste të pajtueshmërisë.

Çështja A5 - Prokurimi i shërbimeve jashtë planit të prokurimi

Gjetja Paragrafi 1 i nenit 8 të Ligji Nr. 04/L-042 për Prokurimin Publik të 
Republikës së Kosovës, ka definuar se “jo më pak se gjashtëdhjetë (60) 
ditë para fillimit të çdo viti fiskal, secili autoritet kontraktues duhet të 
përgatisë, dhe në rast të një autoriteti publik apo një ndërmarrje publike 
duhet të dorëzoj në AQP një planifikim paraprak të prokurimit, me shkrim, 
në të cilat identifikohen me detale të arsyeshme të gjitha furnizimet, 
shërbimet dhe punët, që autoriteti kontraktues parasheh t’i prokurojë gjatë 
vitit fiskal në fjalë”. Specifikisht në nën paragrafin 2 saktësohet se Autoriteti 
Kontraktues ”në rastin e kontratave të ardhshme për shërbime, vlerën e 
përgjithshme të parashikuar sipas kategorisë së secilit shërbim, të cilin 
autoriteti kontraktues planifikon që ta prokuroj gjatë vitit fiskal”.

RTK kishte zhvilluar tri procedura të prokurimit të cilat nuk ishin përfshirë në 
planin e prokurimit si aktivitet dhe buxhet si vijon:

• Procedura “Rrjeti i lajmeve ndërkombëtare” me vlerë prej 171,540€;
• Procedura “Sigurimi me roje fizike për hapësirat e RTK-së” me vlerë 

prej 174,960�; si dhe
• Procedura”Mirëmbajtja mujore dhe servisimi i ashensorëve në 

objektin e RTK-Radio”me vlerë prej 9,346€.
Prej tri rasteve të lartëshënuara, njoftimi në AQP ishte bërë vetëm për 
procedurën për sigurim me roje fizike për hapësirat e RTK-së.

Sipas zyrës së prokurimit, arsyeja e mos përfshirjes në plan ishte mungesa 
e kërkesave nga njësitë kërkuese të cilat nuk dërgojnë me kohë kërkesat e 
tyre.

Ndikimi Realizimi i projekteve jashtë planit mund të rrezikojë realizimin e projekteve 
të planifikuara dhe arritjen e objektivave të përcaktuara të RTK-së.

Rekomandimi A5 Bordi i RTK-së të sigurojë forcimin e kontrolleve të brendshme për procesin 
e prokurimit duke siguruar që njësitë kërkuese parashtrojnë të gjitha 
kërkesat me kohë, në mënyrë që mos të këtë devijime nga aktivitetet e 
parashikuara.

Përgjigja e menaxhmentit të entitetit (Pajtohen)

2.3.4   Shpenzimet e pagave

Shpenzimet e pagave ishin 8,124,487€. Ato kanë të bëjnë me shpenzimet e pagave dhe 
shpërblimeve të stafit si dhe kontributet dhe tatimin për to. Në këto shpenzime, kemi testuar 70 
mostra për teste substanciale në shumën 93,727€, si dhe 8 mostra për teste të pajtueshmërisë.

Çështja A6 - Avancimi në pozita të punës jo në pajtim me rregullore

Gjetja Sipas paragrafit 6 të nenit 4 të Udhëzimit Administrativ (MPMS) 07/2017 
për Rregullimin e procedurave të konkursit në sektorin publiki cili përcakton 
se“Organi përkatës i autorizuar me statut apo akt të brendshëm duhet 
fillimisht të hapë konkurs të brendshëm, nëse ka më shumë se një 
kandidat/e të cilët i plotësojnë kushtet e kërkuara për plotësimin e pozitës 
së lirë”.

Gjatë vitit 2022 në RTK, janë emëruar 5 punonjës në pozita drejtuese me 
autorizim të drejtorit të përgjithshëm pa u zhvilluar procedura të 
konkursit. Në lidhje me këto, inspektorati i punës kishte konstatuar se këto 
emërime nuk ishin në përputhje me rregullativen ligjore të RTK-së. Për këto 
avancime, RTK-ja kishte anuluar emërimet e tyre mirëpo këto raste 
vazhdojnë të jenë ushtrues detyre më shumë se gjashtë (6) muaj dhe ende 
nuk kishte hapur konkurse të brendshme për këto pozita.

Kjo kishte ndodhur për shkak se Drejtori i Përgjithshëm kishte vlerësuar se 
këto pozita janë të domosdoshme për të mbuluar nevojat programore të 
RTK-së deri sa të miratohet katalogu i vendeve të punës dhe të azhurnohet 
rregullorja për metodologji dhe përcaktim të ndërlikueshmërisë së vendeve 
të punës.

Ndikimi Praktika e mbulimit të pozitave kyçe me U.D për periudha të gjata kohore 
përveç se nuk është në pajtueshmëri me legjislacionin rrezikon që pozitat të 
menaxhohen nga personat që nuk i përmbushin kriteret e nevojshme. 
Njëherit, këto mund të ndikojnë negativisht në performancën e organizatës 
në përgjithësi.

Rekomandimi A6 Bordi i RTK-së të sigurojë që janë ndërmarrë veprimet për të zhvilluar 
procedurat e rekrutimit, në mënyrë që këto pozita të plotësohen me 
kontrata të rregullta. Kohëzgjatja e funksionimit si U.D. nuk duhet ti tejkaloj 
periudhat e përcaktuara ligjore.

Përgjigja e menaxhmentit të entitetit (Nuk pajtohen)

Me gjerësisht shih Shtojcën I 

3     Çështjet e zgjidhura gjatë procesit të auditimit

Gjatë auditimit u identifikua një çështje që iu komunikuan menaxhmentit dhe u zgjidh në mënyrë 
efektive gjatë auditimit aktual. Kjo nuk kërkon ndonjë veprim të mëtutjeshëm dhe raportohet 
vetëm me qëllim të dokumentimit të komunikimit në fjalë, veprimeve të ndërmarra dhe rezultateve 
të tyre. Kjo ishte si më poshtë:

Çështja materiale të cilë ne e kemi identifikuar dhe është përmirësuar gjatë kohës së auditimit

Çështja 1 Mos zbatimi i vendimit për ndalesat e shpërblimeve dhe shtesave 

Gjetja
Gjatë auditimit, në tre (3) raste edhe këtë vit kemi vërejtur se RTK-ja 
kishte paguar shpërblime për punonjës. Këto ishin dhënë për arsye të 
ngarkimit të punonjësve me autorizime për ushtrimin e funksioneve të 
caktuara. Në tri rastet kemi vërejtur se autorizimet e dhëna ishin për 
pozita të cilat nuk ishin pjesë e rregullores për metodologjinë e 
përcaktimit të ndërlikueshmërisë në punë mirëpo ishin pjesë e 
organogramit. Kosto e shpërblimeve për këta persona ishte 6,419€. Për 
këto lëvizje të stafit në pozita nuk ka dëshmi se ka pasur miratim nga 
bordi i RTK-së. Kjo çështje kishte ndikim deri më datën 07.06.2022.

Veprimi i kërkuar Bordi i RTK-së duhet të sigurojë se vendimet e tij janë duke u zbatuar 
nga menaxhmenti. Po ashtu, duhet të siguroj se për të gjitha pagesat 
për shpërblime apo shtesa të paguara jashtë vendimeve, rregullsia e 
tyre do të shqyrtohet nga ana e departamentit ligjor.

Rezultati Bordi i RTK-së me vendimin e datës 07.06.2022 ka shfuqizuar pikën 2 
të vendimit të datës 22.01.2019 me të cilin janë pezulluar shpërblimet, 
shtesat dhe çdo formë tjetër e pagesës jashtë pagës së rregullt mujore 
të të punësuarit. 

Tabela 1 Përmbledhja e rekomandimeve të vitit paraprak

Nr Fusha e 
Auditimit

Rekomandimet e vitit 2021 Veprimet e 
ndërmarra

Statusi

1. Baza për 
opinion

Bordi i RTK-së të sigurojë se të gjitha 
transaksionet të cilat kryen gjatë 
periudhës kontabël të trajtohen sipas 
kërkesave të Standardeve 
Ndërkombëtare të Kontabilitetit (SNK) 
dhe Standardeve Ndërkombëtare të 
Raportimit Financiar (SNRF), në mënyrë 
që raportimi financiar të jetë i drejtë dhe 
në pajtim me kornizën raportuese. 

Njohja e të 
hyrave ka 
vazhduar për 
kontrata 
ekzistuese deri 
në miratimin e 
rregullores së re. 

Pjesërisht i zbatuar

4   Progresi në zbatimin e rekomandimeve

Raporti i auditimit për PFV-të e vitit 2021 të Radio Televizionit të Kosovës ka rezultuar në 17 
rekomandime kryesore. RTK-ja kishte përgatitur një Plan Veprimi ku paraqitet mënyra se si do t’i 
zbatoj rekomandimet e dhëna. 

Deri në fund të auditimit tonë për vitin 2022, 10 rekomandime janë zbatuar; 2 ishin në proces, 4 
nuk janë adresuar ende, ndërsa 1 nuk është i aplikueshëm më, siç është paraqitur në Grafikun 2, 
më poshtë. Për një përshkrim më të plotë të rekomandimeve dhe mënyrën se si janë trajtuar ato, 
shihni në Tabelën 3 (ose Tabelën e rekomandimeve).

Grafiku 1. Progresi në zbatimin e rekomandimeve të vitit paraprak

22

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



2. Baza për 
opinion

Bordi i RTK-së duhet të sigurojë se janë 
marrë të gjitha veprimet e nevojshme për 
harmonizimin vjetor të gjendjes së 
llogarive mes RTK-së dhe furnitorëve, 
duke mos i përjashtuar edhe dërgesat 
fizike të konfirmimeve nga zyrtarët e RTK-
së dhe vizitave te furnitorët për ta 
konfirmuar gjendjen përfundimtare të 
detyrimeve.

Edhe në këtë vit 
kemi mos 
harmonizim të 
konfirmimeve 
mes RTK-së dhe 
palëve të treta. 
Përkundër faktit 
që menaxhmenti 
kishte nxjerrë 
vendim për 
themelimin e task 
forcës në korrik 
të vitit 2022.

Nuk ka filluar zbatimi

3. Baza për 
opinion

Bordi i RTK-së duhet të sigurojë se janë 
marrë të gjitha veprimet e nevojshme për 
harmonizimin vjetor të gjendjes së 
llogarive mes RTK-së dhe debitorëve, 
duke mos i përjashtuar edhe dërgesat 
fizike të konfirmimeve nga zyrtarët e RTK-
së dhe vizitave te debitorët për ta 
konfirmuar gjendjen përfundimtare të 
kërkesave.

Ky rekomandim 
është i trajtuar 
tek çështja B2.

Nuk është i 
aplikueshëm më

4. Baza për 
opinion

Bordi i RTK-së duhet të siguroj se para 
përgatitjes së pasqyrave financiare, të 
gjitha transaksionet të cilat kanë ndodhur 
janë paraqitur drejtë dhe saktë në 
periudhën e duhur kontabël. Po ashtu, 
menaxherët e kontratave deri në datën 
raportuese duhet të ofrojnë shënimet e 
sakta për shkallën e përmbushjes së  
kontratave. 

Janë marrë 
veprimet e 
duhura për 
zbatimin e 
rekomandimit. 
Transaksionet 
janë paraqitur 
drejtë ndërsa 
menaxherët e 
kontratave kanë 
ofruar shënime të 
sakta. 

I zbatuar

5. Baza për 
opinion

Bordi i RTK-së të sigurojë se janë marrë 
veprime konkrete për përcaktimin e 
politikave të qarta të vlerësimeve 
kontabël, sidomos të pasurive të 
paprekshme. Sugjerojmë se me rastin e 
vlerësimeve që një produksion të trajtohet 
si pasuri apo të njihet si shpenzim i 
periudhës, RTK të formojë një juri 
kompetente e cila do ta vlerësonte 
cilësinë,  vlerën e produksionit dhe 
jetëgjatësinë e tij, dhe varësisht nga këto 
vlerësime, të bëj edhe regjistrimet 
kontabël.  

Janë marrë 
veprimet e 
duhura për 
zbatimin e 
rekomandimit. 
Politikat dhe 
vlerësimet 
kontabël janë të 
sakta këtë vit në 
RTK.

I zbatuar

6. Baza për 
opinion

Bordi i RTK-së të sigurojë se në të 
ardhmen nuk do të ndiqen praktika të tilla 
dhe të merren veprime korrigjuese, në 
mënyrë që prezantimi i informacionit 
financiar të jetë i plotë dhe konform 
standardeve ndërkombëtare të raportimit 
financiar.

Janë marrë 
veprimet e 
duhura për 
zbatimin e 
rekomandimit. 
Nuk ka pasur 
raste të tilla gjatë 
testimit. 

I zbatuar

7. Baza për 
opinion

Bordi i RTK-së duhet të sigurojë se 
menaxhmenti nxjerrë vendime në 
harmoni me rregullativën ligjore. Po 
ashtu, duhet të vendos kontrolle më 
efektive për vijueshmërinë e gjithë stafit, 
si dhe të pajisë gjithë stafin me kartela, 
për të bërë të mundur evidentimin e 
vijueshmërisë së tyre në punë apo 
mbajtjen e evidencave në forma tjera. 

Ka kontrolle mbi 
vijueshmërinë e 
stafit.

I zbatuar

8. Baza për 
opinion

Bordi i RTK-së duhet të siguroj se 
pagesat për shujta iu bëhen vetëm 
personave të cilëve u takon ky 
kompensim sipas rregulloreve. 

Janë marrë 
veprimet e 
duhura për 
zbatimin e 
rekomandimit.  
Nuk ka pasur 
raste të tilla gjatë 
testimit.

I zbatuar

9. Baza për 
konkluzion

Bordi i RTK-së duhet të siguroj se 
vendimet e tij janë duke u zbatuar nga 
menaxhmenti. Po ashtu, duhet të siguroj 
se për të gjitha pagesat për shpërblime 
apo shtesa të paguara jashtë vendimeve, 
rregullësia e tyre do të shqyrtohet nga 
ana e Departamentit Ligjor. 

Bordi i RTK-së 
me vendimin e 
datës 07.06.2022 
ka shfuqizuar 
pikën 2 të 
vendimit të datës 
22.01.2019 me të 
cilin janë 
pezulluar 
shpërblimet, 
shtesat dhe çdo 
formë tjetër e 
pagesës jashtë 
pagës së rregullt 
mujore të të 
punësuarit. 

I zbatuar

10. Kontrollet e 
brendshme në 
raportimin 
financiar

Bordi i RTK-së të sigurojë, se ngjarjet të 
cilat i plotësojnë kushtet për trajtimin e 
tyre si detyrime kontingjente, të 
analizohen dhe vlerësohen në detaje në 
mënyrë që të njihen provizionet e këtyre 
llogarive.

Edhe në këtë vit 
menaxhmenti 
nuk ka bërë 
shpalosjen e 
kontigjencave.

Nuk ka filluar zbatimi

11. Pasuritë 
afatgjata

Bordi i RTK-së të sigurojë se në 
pamundësi të realizimit të projektit, të 
bëhen vlerësimet dhe  korrigjimet e 
nevojshme kontabël dhe trajtimi i duhur i 
këtij zëri në pasqyrat financiare.

Gjendja nuk 
kishte ndryshuar 
nga viti i kaluar.

Nuk ka filluar zbatimi

12. Pasuritë 
afatgjata

Bordi i RTK-së duhet të merr masa të 
menjëhershme dhe çështjen e këtij 
objekti ta diskutojë me Kuvendin e 
Kosovës dhe AKP-në në mënyrë që të 
sqarohet pronësia e përhershme apo 
dhënia në shfrytëzim për kohë të caktuar, 
dhe më pas, çështja të trajtohet edhe në 
aspektin kontabël të regjistrimit të saj. 

Gjendja nuk 
kishte ndryshuar 
nga viti i kaluar.

Nuk ka filluar zbatimi

24

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



13. Pasuritë 
afatgjata

Bordi i RTK-së të sigurojë se 
departamenti i prokurimit i zbaton me 
konsistencë të gjitha kërkesat e 
rregulloreve të prokurimit dhe do të 
eliminoj të gjitha lëshimet e identifikuara 
në rastet e identifikuara më lartë. 

Janë marrë 
veprimet e 
duhura për 
zbatimin e 
rekomandimit 
lidhur me 
kërkesat e 
rregullores së 
prokurimit.. 

I zbatuar

14. Pasuritë 
afatgjata

Bordi i RTK-së të sigurojë se menaxhimi i 
pasurisë së paprekshme dhe stoqeve të 
bëhet përmes një moduli të integruar, në 
të cilin zyrtari i pasurisë në çdo kohë ka 
qasje të plotë në të gjitha pasuritë dhe 
menaxhimin e tyre, si dhe gjendja e 
stoqeve të vendoset nën një kontroll më 
efikas.

Është përfshirë 
pjesa e stoqeve 
ndërsa pjesa e 
pasurive të 
paprekshme nuk 
është përfshirë 
në softuer.  

Pjesërisht i zbatuar

15. Të hyrat Bordi i RTK-së të sigurojë se do të 
merren veprime konkrete për evidentimin 
dhe rregullimin e problemeve tek njësia 
monitorimit në marketing, në mënyrë që 
ky softuer të përmirësohet dhe 
funksionalizohet plotësisht.

Janë marrë 
veprimet 
konkrete duke 
përfshirë 
sigurimin e të 
modulit ”capture 
server” i cili do të 
mundësoj 
monitorimin e të 
hyrave nga 
marketingu në 
formë të rregullt.

I zbatuar

16. Shpenzimet 
operative

Bordi i RTK-së duhet të siguroj se janë 
vendosur kontrolle  adekuate sa i takon 
menaxhimit të kontratave, në mënyrë që 
raportimi i progresit të kontratave të jetë 
me kohë dhe i saktë.

Janë marrë 
veprimet e 
duhura për 
zbatimin e 
rekomandimit. 
Menaxherët e 
kontratave kanë 
raportuar me 
kohë.

I zbatuar

17. Funksioni i 
auditimit të 
brendshëm

Bordi i RTK-së të siguroj së emërimi i 
anëtarëve të komitetit të auditimit të 
brendshëm duhet të ketë së paku dy të 
tretat e anëtarëve të jashtëm sipas 
kërkesave të Ligjit për kontrollin e 
brendshëm të financave publike.

Rekomandimi i 
është 
përmbushur. pasi 
janë emëruar 3 
anëtarë të 
komitetit të 
auditimit të RTK-
së, dy (2) prej 
tyre anëtarë të 
jashtëm dhe një 
(l) anëtar i 
brendshëm.

I zbatuar

Vlora Spanca, Auditore e Përgjithshme

Naser Arllati, Ndihmës Auditor i Përgjithshëm

Shkelqim Xhema, Drejtor i Auditimit

Fejzullah Fejza, Udhëheqës i ekipit

Shemsije Llugiqi, Anëtare e ekipit

Shtojca I: Letër konfirmimi / Komentet e NP-së në gjetjet e 
raportit të auditimit

Çështja Komenti i NP-së Pikëpamja e ZKA-së 

Avancimi në pozita të 
punës jo në pajtim 
me rregullore

Inspektori i punës në vendimin Nr . 
01NR.33-35/2022 konstaton se 
‘Inspektori i punës konsideron se e 
drejta e emërimeve është 
kompetencë e Drejtorit të 
Përgjithshëm, por kontestuese është 
procedura e përzgjedhjes’.  
Por, ky vendim në mënyrë të gabuar 
i referohet procedurave që nuk janë 
të aplikueshme në rastin e RTK-së 
që operon në bazë të ligjit të 
veçantë. Pra, RTK-ja nuk mund të 
zbatojë Ligjin për zyrtarët publik 
nr.06/L-114 për zyrtarët publik.  RTK 
ka në fuqi Rregulloren e brendshme 
të avancimeve, dhe të sistematizimi 
të vendeve të punës, që nuk janë 
cilësuar si të paligjshme vitin e 
kaluar gjatë auditimit të Zyrës 
Kombëtare të Auditimit. 
Rregullorja për sistematizimin e 
vendeve të punës 
https://www.rtklive.com/sq/docs/archi
ve/78.pdf, neni 3, paragrafi 3.5 
përcakton qartë se:
‘Të punësuarit në pozitat 
udhëheqëse si: Redaktorë 
përgjegjës, producent ekzekutiv, 
redaktortë dhe Udhëheqës të njësive 
dhe sektorëve, mund të caktohen 
dhe shkarkohen në bazë të 
propozimit të eprorit të drejtpërdrejtë, 
aprovimit të eprorit më të lartë dhe 
miratimit nga ana e Drejtorit të 
Përgjithshëm’
Poashtu edhe ligji për RTK-në, 
përkatësisht Neni 35, paragrafi 8, e 
përcakton se pozitat e udhëheqësve 
të njësive bëhen më vendime. 
8. Me rekomandimin e 
kryeredaktorit, redaktorin përgjegjës 
dhe redaktorin e njësisë përkatëse 
programore e zgjedh dhe shkarkon 
drejtori i kanalit televiziv ne gjuhën 
shqipe, drejtori i kanalit televiziv në 
gjuhën serbe si dhe drejtori i radios, 
me miratimin e Drejtorit të 
Përgjithshëm në pajtim me 
procedurat e përcaktuara me këtë 

E gjetura qëndron, pasi çështja në 
fjalë ka të bëjë me procedurën e 
aplikuar nga RTK-ja, deri në 
vlerësimin e Inspektoratit të punës. 
Pra përzgjedhja ishte bërë duke mos 
aplikuar konkurset e brendshme 
sipas udhezimit administrativ.  Për 
këto avancime, RTK-ja kishte 
anuluar emërimet e tyre mirëpo këto 
raste vazhdojnë të jenë ushtrues 
detyre më shumë se gjashtë (6) 
muaj. Madje lidhur me kohëzgjatjen 
e ushtruesve të detyrave RTK-ja ka 
email zyrtar nga departamenti ligjor i 
saj, se kohëzgjatja e tyre nuk duhet 
të jetë më e gjatë se 6 muaj.

ligj dhe statutin e RTK-së”.
Pra ky nen, qartë e hedh poshtë 
pretendimin e IP-së për zbatimin e 
Udhëzimit administrativ.
Pavarësisht se ka mundur ta sfidojë 
në gjykatë, RTK-ja ka vendosur ta 
respektojë vendimin e IP-së dhe ka 
shpallur konkurse të brendshme (për 
herë të parë) për këto pozita. Duke 
qenë se RTK nuk operon në bazë të 
ligjit për zyrtarët publik, çështja e 
ushtruesve të detyrës nuk është e 
kufizuar, përjashto pozitat e 
Menaxhmentit të Lartë, por 
Menaxhmenti po angazhohet që të 
evitojë këto pozita për aq sa është e 
mundur.
Vendimet për ushtrues detyre janë 
bërë nga muaji gusht 2022 dhe 
konkurset janë shpallur në ndërkohë 
edhe gjatë kohës së auditimit. 

Lidhja e kontratës për 
abonim jo në pajtim 
me kërkesat e Ligjit të 
Prokurimit Publik

Si institucion i rregulluar me ligj të 
veçantë, RTK ka të drejtë të 
kontraktimit të veprave audivizuele 
me procedurë të negociuar. Kjo do 
të thotë se RTK-ja ka të drejtë të 
negociojë shërbime audiovizuele në 
bazë të vlerësimit profesional 
editorial. Direktiva e vitit 2004 e 
Parlamentit Evropian. 2004/18 e 
datës 31. 03. 2004    https://eur-
lex.europa.eu/eli/dir/2004/18/ është 
poashtu shumë e qartë në këtë 
drejtim. 
Pos kompanisë së kontraktuar vitin e 
kaluar, RTK-ja ka aktualisht 
bashkëpunim edhe me EBU-së, ku 
kostoja e këtij bashkëpunimi është 
pothuajse e njëjtë me kompaninë që 
e kemi kontraktuar (shto këtu faktin 
se shërbimet janë shumë më të 
mëdha). Duke qenë se kompania 
është operator ndërkombëtar, 
pavarësisht përpjekjeve, RTK nuk ka 
arritur që t’i imponoj të gjitha kushtet 
e kontratës. Asnjë medium rajonal e 
evropian nuk shpall tender të hapur 
për sigurimin e lajmeve 
ndërkombëtare por negocion me 
kompaninë që e konsideron me 
kredibilitet dhe renome.

E gjetura qendron, për faktin se 
RTK-ja ishte thirrur në LPP gjatë 
zhvillimit të procedurës të negociuar 
pa publikim të njoftimit, mirëpo forma 
dhe përmbajtja e kontraktimit apo 
specifikat dhe termat e references së 
kontratës në fjalë nuk ishin aplikuar 
sipas kërkesave të LPP-së, madje 
as formularët standard të 
përcaktuara nga KRPP nuk ishin 
zbatuar gjatë kontraktimit të këtij 
aktiviteteti. 
Po ashtu, RTK-ja kishte negociuar 
vetëm me një operator 
ndërkombëtar të lajmeve duke mos 
krijuar mundësi të konkurueshmërisë 
kur dihet se ka shumë operator 
ndërkombëtar që ofrojnë këtë lloj 
shërbimi.

Shënimet fundore

¹ Pajtueshmëria me autoritetet – pajtueshmëria me të gjitha ligjet, rregullat, rregulloret, standardet dhe praktikat e 
mira relevante. 

² Kolektivisht të referuara si pajtueshmëri me autoritetet

